
líd. 490. Frum varp

til laga um ullarmat.

(E ftir  2. umr. i N d .).

1. gr..

Öll ull, sem flutt er hjeðan a f landi, skal metin og voru llin flokkuð, 
eftir gæðum, a f ullarmatsmönnum undir umsjón yfirullarmatsmanna. Þeir skulu 
einnig hafa umsjón m eð geymslu ullarinnar, meðan hún bíður útflutnings, útskip- 
un, hversu um hana fer í flutningaskipum, og uppskipun ullarsendinga innan- 
lands. Er öllum , sem útflutningsull hafa undir höndum eða út flytja ull, skylt 
að kveðja ullarmatsmenn til, þá er breyta á um geymslustað ullarinnar, skipa 
henni upp hjer við land eða út til flutnings úr landi, og hlýða fyrirm ælum  ullar-



matsmanna um það. H verri ullarsendingu skal fy lg ja  vo tlorð  ullarmatsmanna 
um, að ullin sje skoðuð og flokkuð eftir rjettum reglum  og samrit a f vott- 
orðinu ritað á tarmskrána. Skal sýslumaður eða hreppstjóri hafa vottað m eð 
undirskrift sinni, að löglega skipaður ullarmatsmaður hafi undirritað vottorðið 
í viðurvist hans. Sje hreppstjóri sjálfur útflytjandi ullarinnar eða ekki bú- 
settur á útflutningsstaðnum, skipar sýslumaður til þessa annan hæfan mann.

2. gr.

Sameiginlegt merki á allri útfluttri ull skal vera stim pill með nafninu 
»ls lan d « og bókstöfunum :

S fyrir Suðurland (frá  V ík  til Borgarness m eð Vestm annaeyjum ),
V  fyrir Vesturland (frá Búðum til Hvam m stanga).
N  fyrir N orðurland (frá  B lönduósi til Þórshafnar) og 
A  fyrir Austurland (frá  Bakkafirði til Hornafja'rðar).
Auk þess skal haft undirmerki, er sje skammstafað nafn verslunar 

þeirrar eða kauptjelags, er ullina flytur út eða selur til útflutnings. 1 undir- 
merkinu mega aldrei vera færri en tveir bókstaflr. Enn frem ur skulu höfð 
merki, er greini ullartegundir eða flokka. Loks skal hver sekkur tölusettur.

3. gr.

Nánari reglur um mat ullar, merking og m eðferð við útskipun og í 
skipi setur stjórnarráðið i erindisbrjefum ullarmatsmanna og yfirullarmatsmanna.

4. gr.

Ráðherra skipar yfirullarmatsmenn. Skulu þeir með áreiðanlegum 
vottorðum  sanna, að þeir hafl þekkingu á ullarmati og m eðferð ullar. Skulu 
þeir ferðast um meðal ullarmatsmanna um ullartökutímann til að leiðbeina 
þeim og líta eftir starfi þeirra og leitast v ið  að kom a á samræmi i ullarmati 
í landinu, eftir þvi sem stjórnin nánar ákveður. Ber þeim  að finna alla ullar- 
matsmenn í umdæmum sinum og lita eftir störfum þeirra. Hafa þeir rjett til 
að skoða metna ull, hvar sem er i umdæmum þeirra.

Yfirullarm alsm enn skulu vera 4, hver i sinu umdæmi.
Umdæmin eru þessi:

1. Frá V ík  í Mýrdal til Borgarness, að báðum stöðum m eðtöldum , og Vest- 
mannaeyjar.

2. Frá Búðum til Hvammstanga.
3. Frá Blönduósi til Pórshafnar.
4. Frá Bakkafirði til Hornafjarðar.

Yfirullarm atsm enn skulu að öllum  ja fnaði vera búsettir sem næst 
m iðju þess umdæmis, sem þeir hafa til yfirsóknar.



5. gr.

Lögreglustjóri skipar ullarmatsmenn á hverjum  ullarútflutningsstað, 
einn eða fleiri, eftir þvi sem yfirullarm atsm aður telur þurfa og eftir tillög- 
um hans.

6. gr.

Ullarmatsmenn og yfirullarm atsm enn skulu, áður en þeir taka til starfa, 
undirrita drengskaparheit um, að þeir v ilji rækja starf sitt m eð alúð og sam- 
viskusemi og fara eftir reglum  þeim , er settar eru um það. Stjórnarráðið stil- 
ar þeim heitið.

7. gr.

Árslaun yfirullarmatsmanna skulu vera 400 kr. til hvers þeirra og 
greiðast úr landssjóði.

Ferðakostnað sinn fá yfirullarm atsm enn greiddan úr landssjóði, eftir 
sanngjörnum reikningi, sem stjórnarráðið úrskurðar.

Ekki mega ullarmatsmenn nje yfiru llarm atsm enn þiggja neina þókn- 
un, hverju nafni sem nefnist, frá þeim, sem m etið er fyrir, frá skipstjórum á 
útflutningsskipunum nje öðrum , sem við útflutning ullarinnar eru riðnir, aðra 
en þá, sem ákveðin er í erindisbrjefi. Ekki mega þeir heldur vera i þjónustu 
þeirra, er láta meta ull, nje kaupa ull til útflutnings, hvorki fyrir sjálfa sig nje aðra.

8. gr.

Sá, sem flytur út eða lætur flytja út ull, án þess að gæta fyrirmæla 
laga þessara um mat, flokkun og m erking hennar, sæti 200—2000 kr. sektum 
til landssjóðs. M eð mál út a f þessum brotum skal farið sem almenn lögreglumál.

Um  hegningu fyrir brot ullarmatsmanna og yfirullarmatsmanna gegn 
ákvæðum þessara laga fer eftir hinum almennu hegningarlögum.

9. gr.

Með lögum þessum eru úr g ild i numin lög nr. 45, 3. nóv. 1915, um 
ullarmat.

10. gr.

Lög  þessi öðlast gild i 1. jan. 1920.


